
ĠUSTIFIKAZZJONI QASIRA

L-Artikolu 208 tat-Trattat ta' Lisbona jiddikjara li l-UE għandha "tieħu in kunsiderazzjoni l-
objettivi ta' kooperazzjoni għall-iżvilupp fil-politiki li timplimenta u li x'aktarx jolqtu lill-
pajjiżi li qed jiżviluppaw." Dan huwa impenn min-naħa tal-UE biex tevita għażliet ta' politika 
li jimminaw il-ħidma siewja tagħha fil-qasam tal-kooperazzjoni għall-iżvilupp u, tabilħaqq, 
biex issegwi azzjonijiet, fl-ispektrum sħiħ tal-politiki, li minnhom għandhom jibbenefikaw il-
pajjiżi li qed jiżviluppaw. Dan japplika għall-istituzzjonijiet kollha tal-UE, inkluż il-BEI.

Il-maġġoranza kbira tal-pajjiżi eliġibbli skont il-mandat estern tal-BEI huma pajjiżi li qed 
jiżviluppaw. 

Konsegwentement, huwa fundamentali li l-għanijiet sottostanti tal-mandat estern tal-BEI 
għandhom jolqtu b'mod espliċitu t-tnaqqis tal-faqar. Barra minn hekk, il-BEI irid jallinja l-
attivitajiet esterni tiegħu mal-kunsens Ewropew dwar l-iżvilupp. 

Il-kisba ta' dan l-għan teħtieġ ċaqliqa sinifikanti fil-mentalità tal-istrutturi tal-bank u theżżiża 
mdaqqsa fil-mod kif jopera. Biex din il-bidla fl-atteġġament tirnexxi, il-BEI se jkun jeħtieġ 
għadd limitat ta' riżorsi umani u kompetenzi oħrajn fil-qasam tal-iżvilupp. 

Biex l-azzjonijiet tiegħu jkunu aktar koerenti, il-BEI għandu jkollu l-objettiv, bħala għan fit-
tul, li jarmonizza l-qafas għall-operazzjonijiet fil-pajjiżi kollha li qed jiżviluppaw, jiġifieri 
għandu jfittex objettivi tematiċi komuni wesgħin, kemm skont il-mandat estern tiegħu kif 
ukoll fl-istati Afrikani, tal-Karibew u tal-Paċifiku. 

Attenzjoni fuq il-fqar u l-iżvantaġġati
Ir-reċessjoni ekonomika laqtet il-pjaneta kollha. Iżda l-agħar li ntlaqtu kienu l-pajjiżi l-fqar u, 
fi ħdanhom, il-gruppi l-aktar foqra u żvantaġġati qegħdin ikollhom iħallsu l-ogħla prezz. 

Għalhekk il-BEI għandu jikkunsidra jallokax proporzjon akbar tas-self estern tiegħu lill-
pajjiżi tal-Asja (fejn hemm aktar minn żewġ terzi tal-fqar tad-dinja) u l-Amerika Latina, 
filwaqt li jiġi żgurat li l-proġetti tal-BEI effettivament inaqqsu l-faqar. 

Barra minn hekk, il-BEI għandu jagħmel sforzi speċjali biex jiżgura li l-gruppi żvantaġġati, 
bħall-minoranzi etniċi, in-nisa u l-bdiewa ż-żgħar, igawdu minn aċċess ugwali għall-kreditu, 
b'mod partikolari billi s-self lil dawn il-komunitajiet sikwit jista' jkollu effett multiplikatur 
sostanzjali. 

Ikun xieraq li l-BEI jiffinanzja sehem akbar mis-self tiegħu f'pajjiżi b'"riskju aktar baxx" 
mingħajr rikors għall-garanzija tal-UE, u dan jippermettilu juża l-garanzija tiegħu biex ikopri 
aktar self f'pajjiżi li qed jiżviluppaw, fejn ir-riskji jistgħu jkunu ogħla.

Aċċess għall-kreditu u l-mikrofinanza
Xi tliet biljun foqra – nofs il-popolazzjoni tad-dinja – m'għandhomx aċċess għas-servizzi 
finanzjarji bażiċi, bħall-kreditu, it-tfaddil u l-assigurazzjoni. Billi bosta skemi innovattivi 
(bħas-servizzi bankarji bit-telefonija mobbli fl-Afrika, pereżempju) urew reċentement li, jekk 
ikun aktar faċli li wieħed ikollu aċċess għall-kreditu u l-mikrofinanza, anke fuq skala żgħira 

ħafna, dan jagħti lil għadd kbir ta' nies l-opportunità li jmantnu lilhom infushom u l-familji 
tagħhom u li joħolqu t-tkabbir u l-impjiegi. B'investiment relattivament żgħir, il-mikrofinanza 
tista' tgħin biex jinfetaħ il-potenzjal enormi tan-nazzjonijiet li qed jiżviluppaw, u dan joffri 
rotta 'l barra mill-faqar u ċans biex jinkiser iċ-ċiklu vizzjuż tal-għajnuna u d-dipendenza. 

Għalhekk, il-BEI għandu jiddedika sehem akbar mill-isforzi tiegħu fil-pajjiżi li qed 
jiżviluppaw biex jippromwovi l-aċċess għall-kreditu, it-tfaddil u l-assigurazzjoni għall-foqra, 
permezz ta' banek tal-iżvilupp rurali, banek kooperattivi u istituzzjonijiet oħrajn tal-
mikrofinanza. Għandu jipprova jgħin biex jonqsu d-differenzi kbar li ħallew l-istituzzjonijiet 
finanzjarji tradizzjonali.

Tibdil fil-klima
Ta' min jilqa' b'sodisfazzjon il-fatt li l-mandat addizzjonali ta' EUR 2 biljun ġie allokat għall-
ġlieda kontra t-tibdil fil-klima. Madankollu, dan is-self għandu jkun sostnut minn għotjiet 
ġodda, skont l-impenji tal-UE fil-Konferenza tan-NU tal-2009 dwar it-Tibdil fil-Klima li saret 
f'Kopenħagen.

Koordinament u kooperazzjoni 
Wieħed mill-ostakli li fixkel l-effikaċja tal-kooperazzjoni tal-UE mal-pajjiżi li qed 
jiżviluppaw matul is-snin kien il-proliferazzjoni ta' atturi u aġenziji, kull wieħed bl-aġenda, il-
ħtiġijiet u l-prattiki kemxejn differenti tiegħu. Jinħtieġu għalhekk koordinament strett u 
diviżjoni effiċjenti tax-xogħol bejn il-BEI u istituzzjonijiet finanzjarji internazzjonali u banek 
ta' żvilupp multilaterali oħrajn. 

Għall-akbar impatt, l-attivitajiet esterni tal-BEI għandhom ukoll jaqblu mal-politiki tal-
Kummissjoni dwar l-għajnuna għall-iżvilupp u s-servizz il-ġdid għall-azzjoni esterna. Dan 
iġib miegħu titjib fil-mekkaniżmi ta' kooperazzjoni fil-livell tal-UE. Barra minn hekk, il-BEI 
għandu jħares lejn l-opportunitajiet biex iwieżen is-self tiegħu billi jħalltu mal-għotjiet tal-
UE. 

Trasparenza
Il-ħarba illeċita tal-kapital tiswa lill-pajjiżi li qed jiżviluppaw biljuni ta' dollari kull sena fi 
dħul potenzjali mitluf. Il-BEI għandu jfittex li jibni fuq il-kodiċi attwali tiegħu ta' prattika 
tajba u jinkoraġġixxi bil-qawwa lill-benefiċjarji kollha tas-self tiegħu biex iħaddmu l-ogħla 
livelli ta' trasparenza, b'mod partikolari permezz tal-iżvelar sħiħ tal-profitti u t-taxxi mħallsa u 
r-rappurtar skont il-pajjiż partikolari.

Sorveljanza tal-Parlament
It-titjib fil-missjoni esterna tal-BEI għandu jimxi id f'id mat-titjib fis-sorveljanza parlamentari, 
sabiex tkun difiża l-leġittimità demokratika tal-operazzjonijiet tal-BEI. Il-BEI għandu 
għalhekk iżid ir-rappurtar tiegħu lill-Parlament Ewropew dwar l-aspetti kollha skont il-
mandat estern tiegħu, mil-linji gwida operattivi u l-politika ġenerali sal-implimentazzjoni 
prattika, inkluża valutazzjoni tal-aspetti relatati mal-iżvilupp tal-proġetti u r-rispett tagħhom 
għall-kriterji soċjali, ambjentali u tad-drittijiet tal-bniedem.

EMENDI

Il-Kumitat għall-Iżvilupp jistieden lill-Kumitat għall-Baġits, bħala l-kumitat responsabbli, 
sabiex jinkorpora l-emendi li ġejjin fir-rapport tiegħu:

Emenda 1

Proposta għal deċiżjoni
Premessa 12

Test propost mill-Kummissjoni Emenda

(12) Barra minn hekk, l-operazzjonijiet ta' 
finanzjament mill-BEI għandhom 
jikkontribwixxu għall-prinċipji ġenerali li 
jiggwidaw l-azzjoni esterna tal-UE, kif inhi 
msemmija fl-Artikolu 21 tat-Trattat dwar l-
Unjoni Ewropea, li tħeġġeġ u tikkonsolida 
d-demokrazija u l-istat tad-dritt, il-jeddijiet 
tal-bniedem u l-libertajiet fundamentali, u 
għall-implimentazzjoni tal-ftehimiet 
ambjentali internazzjonali li l-UE hija parti 
minnhom. Fir-rigward tal-pajjiżi li qed 
jiżviluppaw, b'mod partikolari, l-
operazzjonijiet ta' finanzjament tal-BEI 
għandhom irawmu: żvilupp ekonomiku, 
soċjali u ambjentali sostenibbli ta' dawn il-
pajjiżi, l-aktar fost dawk l-aktar 
żvantaġġati fosthom; l-integrazzjoni bla 
intoppi u gradwali tagħhom fl-ekonomija 
dinjija; il-kampanja kontra l-faqar; kif 
ukoll il-konformità mal-għanijiet ġenerali 
approvati mill-UE fil-kuntest tan-
Nazzjonijiet Uniti u ta' organizzazzjonijiet 
internazzjonali kompetenti oħrajn. Il-BEI 
għandu gradwalment isawwar il-mezzi 
xierqa biex jissodisfa b’mod adegwat dawn 
ir-rekwiżiti.

(12) B'mod aktar ġenerali, l-
operazzjonijiet ta' finanzjament mill-BEI 
għandhom jikkontribwixxu għall-prinċipji 
ġenerali li jiggwidaw l-azzjoni esterna tal-
UE, kif inhi msemmija fl-Artikolu 21 tat-
Trattat dwar l-Unjoni Ewropea, li tħeġġeġ 
u tikkonsolida d-demokrazija u l-istat tad-
dritt, il-jeddijiet tal-bniedem u l-libertajiet 
fundamentali, u għall-implimentazzjoni tal-
ftehimiet ambjentali internazzjonali li l-UE 
hija parti minnhom. Fir-rigward tal-pajjiżi 
li qed jiżviluppaw, b'mod partikolari, 
objettiv sottostanti għall-operazzjonijiet ta' 
finanzjament tal-BEI għandu jkun it-
tnaqqis tal-faqar permezz ta': it-trawwim 
ta' żvilupp ekonomiku, soċjali u ambjentali 
sostenibbli ta' dawn il-pajjiżi, l-aktar fost 
dawk l-aktar żvantaġġati fosthom; l-
integrazzjoni bla intoppi u gradwali 
tagħhom fl-ekonomija dinjija; kif ukoll il-
konformità mal-għanijiet ġenerali 
approvati mill-UE fil-kuntest tan-
Nazzjonijiet Uniti u ta' organizzazzjonijiet 
internazzjonali kompetenti oħrajn. Il-BEI 
għandu jiggarantixxi aċċess ugwali għas-
servizzi finanzjarji, b'mod partikolari 
għall-gruppi żvantaġġati bħall-minoranzi, 
il-bdiewa u n-nisa. Biex jissodisfa b’mod 
adegwat dawn ir-rekwiżiti, il-Kunsill 
għandu jiggarantixxi żieda fir-riżorsi u l-
persunal tal-BEI.

Or. en

Ġustifikazzjoni

Under the Lisbon Treaty, development cooperation has been recognized as one of the 
elements of the EU's external action. The reduction of poverty has been recognized as the 

principle aim for development cooperation policy. The EU is thus required to take account of 
the objective of poverty reduction and eradication in all actions likely to affect developing 
countries.  The external mandate of the EIB should reflect the EU policy objectives in third 
countries. It is logical that EIB investments in developing countries should aim at the 
reduction of poverty by fostering sustainable economic, social and environmental 
development and by guaranteeing access to financial services for those who can not access 
financial services under normal market circumstances. The EIB needs more resources and 
staff in order to meet the requirements as set out under the Treaty of Lisbon. The internal 
capacity of the EIB needs to be strengthened and thus additional resources are needed.

Emenda 2

Proposta għal deċiżjoni
Premessa 13

Test propost mill-Kummissjoni Emenda

(13) Skont din id-deċiżjoni, il-BEI għandu 
jżid l-orjentazzjoni tiegħu rigward l-
iżvilupp f'koordinazzjoni mill-qrib mal-
Kummissjoni u b'segwiment tal-prinċipji
tal-Kunsens Ewropew dwar l-Iżvilupp. Dan 
għandu jiġi implimentat permezz ta’ għadd 
ta’ mezzi konkreti, b’mod partikolari billi 
tissaħħaħ il-kapaċità tiegħu li jivvaluta l-
aspetti soċjali u tal-iżvilupp tal-proġetti, 
inklużi r-riskji konnessi mal-jeddijiet tal-
bniedem u l-kunflitti, u billi titħeġġeġ il-
konsultazzjoni lokali. Barra minn hekk, 
għandu jżid il-konċentrazzjoni tiegħu fuq 
oqsma fejn għandu għarfien espert minn 
operazzjonijiet ta’ finanzjament fl-UE u li 
jqawwu l-iżvilupp fil-pajjiż inkwistjoni, 
bħall-infrastruttura ambjentali inklużi l-
ilma u s-sanità, it-trasportazzjoni 
sostenibbli u t-taffija tal-bidla fil-klima, 
partikolarment bl-enerġija rinovabbli. Il-
BEI għandu kull ma jmur isaħħaħ ukoll l-
attività tiegħu b’appoġġ għas-saħħa u l-
edukazzjoni kif ukoll għall-adattament 
għall-bidla fil-klima, billi fejn ikun xieraq 
jaħdem b'kooperazzjoni ma’ Istituzzjonijiet 
Finanzjarji Internazzjonali (IFI) u 
istituzzjonijiet finanzajrji bilaterali 
Ewropej (EBFIs). Dan ikun jeħtieġ aċċess 
għal riżorsi konċessjonali u żieda 
progressiva fir-riżorsi umani dedikati 

(13) Skont din id-deċiżjoni, il-BEI għandu 
jżid l-orjentazzjoni tiegħu rigward l-
iżvilupp f'koordinazzjoni mill-qrib mal-
Kummissjoni u b'segwiment tal-prinċipji 
tal-Kunsens Ewropew dwar l-Iżvilupp. Dan 
għandu jiġi implimentat permezz ta’ għadd 
ta’ mezzi konkreti, b’mod partikolari billi 
tissaħħaħ il-kapaċità tiegħu li jivvaluta l-
aspetti soċjali u tal-iżvilupp tal-proġetti, 
inklużi r-riskji konnessi mal-jeddijiet tal-
bniedem u l-kunflitti, u billi titħeġġeġ il-
konsultazzjoni lokali. Barra minn hekk, 
għandu jżid il-konċentrazzjoni tiegħu fuq 
oqsma li jqawwu l-iżvilupp fil-pajjiż 
inkwistjoni, bħall-aċċess għas-servizzi 
finanzjarji għall-SMEs u l-
mikroentitajiet, l-infrastruttura ambjentali 
inklużi l-ilma u s-sanità, it-trasportazzjoni 
sostenibbli u t-taffija tat-tibdil fil-klima, 
partikolarment bl-enerġija rinnovabbli. Il-
BEI għandu kull ma jmur isaħħaħ ukoll l-
attività tiegħu b’appoġġ għas-saħħa u l-
edukazzjoni kif ukoll għall-adattament 
għat-tibdil fil-klima, billi fejn ikun xieraq 
jaħdem b'kooperazzjoni ma’ Istituzzjonijiet 
Finanzjarji Internazzjonali (IFI) u 
istituzzjonijiet finanzjarji bilaterali 
Ewropej (EBFIs). Dan ikun jeħtieġ aċċess 
għal riżorsi konċessjonali u żieda 
progressiva fir-riżorsi umani dedikati 



PA\833717MT.doc 7/14 PE450.631v01-00

MT

għall-attivitajiet esterni tal-BEI. L-attività 
tal-BEI għandha tkun kumplimentari għall-
għanijiet u l-prijoritajiet tal-UE relatati 
mat-tiswir istituzzjonali u r-riformi 
settorjali. Fl-aħħar nett, il-BEI għandu 
jiddefinixxi l-indikaturi ta’ prestazzjoni li 
huma marbuta mal-aspetti tal-iżvilupp tal-
proġetti u r-riżultati tagħhom.

għall-attivitajiet esterni tal-BEI. L-attività 
tal-BEI għandha tkun komplementari għall-
għanijiet u l-prijoritajiet tal-UE relatati 
mat-tiswir istituzzjonali u r-riformi 
settorjali. Fl-aħħar nett, il-BEI għandu 
jiddefinixxi l-indikaturi ta’ prestazzjoni li 
huma marbuta mal-aspetti tal-iżvilupp tal-
proġetti u r-riżultati tagħhom.

Or. en

Ġustifikazzjoni

Sabiex jiġi garantit aċċess ugwali għas-servizzi finanzjarji fil-pajjiżi li qed jiżviluppaw, il-
mikroentitajiet għandhom jiġu inklużi bħala riċeventi possibbli ta' investimenti tal-BEI. Skont 
ir-Rakkomandazzjoni tal-Kummissjoni 96/280/KE, il-mikroentitajiet huma kategorija 
separata ta' negozji, qrib l-intrapriżi żgħar u ta' daqs medju. L-intrapriżi li jitqiesu bħala 
mikroentitajiet jimpjegaw anqas minn 10 impjegati.

Emenda 3

Proposta għal deċiżjoni
Premessa 13 a (ġdida)

Test propost mill-Kummissjoni Emenda

(13a) Il-BEI għandu jaġġorna l-politika 
tiegħu dwar iċ-ċentri finanzjarji offshore 
u jmur lil hinn mill-kundizzjonijiet 
uniformi attwali tal-listi tal-
Organizzazzjoni għall-Kooperazzjoni u l-
Iżvilupp Ekonomiku (OECD) u jqis il-
ġurisdizzjonijiet kollha li jistgħu 
jippermettu l-evitar tat-taxxa jew l-
evażjoni fiskali fil-pajjiżi li qed 
jiżviluppaw. Il-BEI għandu jiżgura li l-
proġetti appoġġati minnu ma jkunux 
ibbażati f'ġurisdizzjonijiet ta' segretezza, 
kif definit mill-Indiċi tas-Segretezza 
Finanzjarja. Sabiex tkun żgurata l-
implimentazzjoni xierqa, il-benefiċjarji 
kollha għandhom jiffirmaw ftehim li 
jorbot legalment u li jimpedihom milli 
jużaw ġurisdizzjonijiet ta' segretezza meta 
jkunu qegħdin jibbenefikaw minn
għajnuna tal-BEI. Fil-każijiet fejn 
tingħata għajnuna lill-intermedjarji 

finanzjarji, il-BEI għandu jiżgura wkoll li 
l-banek kollha appoġġati u intermedjarji 
finanzjarji oħrajn ikollhom fis-seħħ 
salvagwardji ibsin kontra l-użu ta' ċentri 
finanzjarji offshore. Dan għandu jinkludi 
l-iżvelar tas-sjieda benefika tal-assi 
finanzjarji.

Or. en

Ġustifikazzjoni

Il-lista eżistenti tal-OECD ta' ġurisdizzjonijiet li ma jikkoperawx tistrieħ fuq kriterji dgħajfa, 
bħall-iffirmar ta' 12-il ftehim dwar l-iskambju ta' informazzjoni fiskali. Dan xejn ma huwa 
adegwat u bosta esperti qegħdin jitolbu li jiġu adottati kriterji aktar ibsin biex jiġu identifikati 
ġurisdizzjonijiet ta' segretezza. Kriterji u metodoloġija alternattivi ġew żviluppati min-
Netwerk tal-Ġustizzja Fiskali fl-Indiċi tas-Segretezza Finanzjarja tagħhom. Il-Parlament 
Ewropew diġà talab biex jiġu applikati kriterji aktar ibsin minn dawk tal-OECD min-naħa 
tal-BEI meta jintużaw rifuġji fiskali għall-investiment f'pajjiżi li qed jiżviluppaw.

Emenda 4

Proposta għal deċiżjoni
Premessa 29

Test propost mill-Kummissjoni Emenda

(29) Fl-operazzjonijiet ta’ finanzjament 
tiegħu barra l-UE li jaqgħu taħt l-ambitu ta’ 
din id-Deċiżjoni, il-BEI għandu jagħmel 
ħiltu biex itejjeb aktar il-koordinament u l-
kooperazzjoni mal-IFI u l-EBFIs, fejn ikun 
rilevanti, inkluż, fejn jixraq il-
kooperazzjoni fuq il-kundizzjonalità tas-
settur u d-dipendenza reċiproka fuq il-
proċeduri, l-użu tal-kofinanzjament 
konġunt u l-parteċipazzjoni f’inizjattivi 
globali, bħalma huma dawk li 
jippromwovu l-koordinament u l-effikaċja 
tal-għajnuna. L-isforzi msemmija hawn fuq 
għandhom jissejsu fuq ir-reċiproċità bejn 
il-BEI u istituzzjonijiet oħra u jeħtieġu 
sforz ekwivalenti mill-BEI u istituzzjonijiet 
finanzjarji oħra biex jiġu implimentati 
b’mod effettiv. B'mod partikolari, il-
modalitajiet għall-implimentazzjoni tal-
finanzjament mill-BEI fil-pajjiżi tal-

(29) Fl-operazzjonijiet ta’ finanzjament 
tiegħu barra l-UE li jaqgħu taħt l-ambitu ta’ 
din id-Deċiżjoni, il-BEI għandu jagħmel 
ħiltu biex itejjeb aktar il-koordinament u l-
kooperazzjoni mal-IFI u l-EBFIs, inkluż, 
fejn jixraq il-kooperazzjoni fuq il-
kundizzjonalità tas-settur u d-dipendenza 
reċiproka fuq il-proċeduri, l-użu tal-
kofinanzjament konġunt u l-parteċipazzjoni 
f’inizjattivi globali, bħalma huma dawk li 
jippromwovu l-koordinament u l-effikaċja 
tal-għajnuna. L-isforzi msemmija hawn fuq 
għandhom jissejsu fuq ir-reċiproċità bejn 
il-BEI u istituzzjonijiet oħra u jeħtieġu 
sforz ekwivalenti mill-BEI u istituzzjonijiet 
finanzjarji oħra biex jiġu implimentati 
b’mod effettiv. B'mod partikolari, il-
modalitajiet għall-implimentazzjoni tal-
finanzjament mill-BEI fil-pajjiżi tal-
Isħubija u l-Viċinat tal-Lvant, l-Ażja 

Isħubija u l-Viċinat tal-Lvant, l-Ażja 
Ċentrali u t-Turkija huma ffissati fil-
Memoranda ta’ Ftehim tripartiti bejn il-
Kummissjoni, il-BEI u l-Bank Ewropew 
għar-Rikostruzzjoni u l-Iżvilupp.

Ċentrali u t-Turkija huma ffissati fil-
Memoranda ta’ Ftehim tripartiti bejn il-
Kummissjoni, il-BEI u l-Bank Ewropew 
għar-Rikostruzzjoni u l-Iżvilupp.

Or. en

Emenda 5

Proposta għal deċiżjoni
Premessa 30

Test propost mill-Kummissjoni Emenda

(30) Ir-rappurtar u t-trażmissjoni tal-
informazzjoni mill-BEI lejn il-
Kummissjoni għandhom jissaħħu ħalli 
jippermettu lill-Kummissjoni ttejjeb ir-
rapport annwali tagħha lill-Parlament 
Ewropew u l-Kunsill dwar l-operazzjonijiet 
ta' finanzjament mill-BEI imwettqa skont 
din id-deċiżjoni. Ir-rapport għandu b'mod 
partikolari jivvaluta l-konformità tal-
operazzjonijiet ta’ finanzjament mill-BEI 
ma’ din id-deċiżjoni, b’kunsiderazzjoni tal-
linji gwida operattivi, u bl-inklużjoni ta’ 
taqsimiet dwar il-valur miżjud b'mod 
konformi mal-politiki tal-UE u taqsimiet 
dwar il-kooperazzjoni mal-Kummissjoni, 
IFI oħra u donaturi bilatarali, inkluż il-
kofinanzjament. Fejn ikun meħtieġ, ir-
rapport għandu jinkludi referenzi għal 
bidliet sinifikanti fiċ-ċirkustanzi li jkunu 
jiġġustifikaw aktar emendi għall-mandat 
qabel tmiem il-perjodu.

(30) Ir-rappurtar u t-trażmissjoni tal-
informazzjoni mill-BEI lejn il-
Kummissjoni għandhom jissaħħu ħalli 
jippermettu lill-Kummissjoni ttejjeb ir-
rapport annwali tagħha lill-Parlament 
Ewropew u l-Kunsill dwar l-operazzjonijiet 
ta' finanzjament mill-BEI imwettqa skont 
din id-deċiżjoni. Ir-rapport għandu b'mod 
partikolari jivvaluta l-konformità tal-
operazzjonijiet ta’ finanzjament mill-BEI 
ma’ din id-deċiżjoni, b’kunsiderazzjoni tal-
linji gwida operattivi, u bl-inklużjoni ta’ 
taqsimiet dwar il-valur miżjud b'mod 
konformi mal-politiki tal-UE u taqsimiet 
dwar il-kooperazzjoni mal-Kummissjoni, 
IFI oħra u donaturi bilaterali, inkluż il-
kofinanzjament. Ir-rapport għandu 
jinkludi valutazzjoni rigward l-aspetti 
soċjali u tal-iżvilupp tal-proġetti. Fejn ikun 
meħtieġ, ir-rapport għandu jinkludi 
referenzi għal bidliet sinifikanti fiċ-
ċirkustanzi li jkunu jiġġustifikaw aktar 
emendi għall-mandat qabel tmiem il-
perjodu.

Or. en

Emenda 6

Proposta għal deċiżjoni
Artikolu 3 – paragrafu 1 – punt a

Test propost mill-Kummissjoni Emenda

(a) It-taffija tal-bidla fil-klima u l-
adattament għaliha, kif imfissra fl-
Artikolu 2(4).

(a) L-iżvilupp tas-settur privat lokali, 
b'mod partikolari l-appoġġ għall-
intrapriżi żgħar u medji.

(b) L-iżvilupp tal-infrastruttura soċjali u 
ekonomika, inklużi t-trasport, l-enerġija, l-
infrastruttura ambjentali u t-teknoloġija tal-
informazzjoni u l-komunikazzjoni (ICT).

(b) L-iżvilupp tal-infrastruttura soċjali u 
ekonomika, inklużi t-trasport, l-enerġija, l-
infrastruttura ambjentali u t-teknoloġija tal-
informazzjoni u l-komunikazzjoni (ICT).

(c) L-iżvilupp tas-settur privat lokali, 
b'mod partikolari l-appoġġ għall-
intrapriżi żgħar u medji.

(c) It-taffija tat-tibdil fil-klima u l-
adattament għalih, kif imfissra fl-
Artikolu 2(4).

Or. en

Emenda 7

Proposta għal deċiżjoni
Artikolu 3 – paragrafu 2 a (ġdid)

Test propost mill-Kummissjoni Emenda

2a. It-tnaqqis tal-faqar permezz tal-
iżvilupp ekonomiku u soċjali sostenibbli 
għandu jkun wieħed mill-għanijiet bażiċi 
għall-operazzjonijiet ta' finanzjament tal-
BEI fil-pajjiżi li qed jiżviluppaw1.
________
1Kif definiti fil-lista tal-OECD tar-riċeventi ODA 
(li jinkludu l-Pajjiżi l-Anqas Żviluppati, il-Pajjiżi 
bi Dħul Baxx kif ukoll il-Pajjiżi bi Dħul Medju).

Or. en

Ġustifikazzjoni

Under the Lisbon Treaty, development cooperation has been recognized as one of the 
elements of the EU's external action. The reduction of poverty has been recognized as the 
principle aim for development cooperation policy. The EU is thus required to take account of 
the objective of poverty reduction and eradication in all actions likely to affect developing 

countries.  The external mandate of the EIB should reflect the EU policy objectives in third 
countries. It is not more than logical that EIB investments in developing countries should aim 
at the reduction of poverty by fostering sustainable economic, social and environmental 
development and by guaranteeing access to financial services for those who can not access 
financial services under normal market circumstances.

Emenda 8

Proposta għal deċiżjoni
Artikolu 5 – paragrafu 1

Test propost mill-Kummissjoni Emenda

1. Il-Kummissjoni għandha tiżviluppa, 
flimkien mal-BEI, linji gwida operattivi 
reġjonali għall-finanzjament mill-BEI 
skont din id-deċiżjoni. Fit-tfassil ta’ dawn 
il-linji gwida l-Kummissjoni u l-BEI se
jikkonsultaw is-Servizzi Ewropej ta' 
Azzjoni Esterna (EEAS) fir-rigward ta' 
kwistjonijiet politiċi, kif jixraq. Il-linji 
gwida operattivi għandhom l-għan li 
jiżguraw li l-finanzjament mill-BEI isostni 
l-politiki tal-UE, u għandhom iqisu bħala 
punt tat-tluq il-qafas politiku reġjonali usa' 
tal-UE ffissat mill-Kummissjoni u l-EEAS, 
kif jixraq.  B'mod partikolari, il-linji gwida 
se jiżguraw li l-finanzjament mill-BEI ikun 
jikkumplimenta l-politiki, programmi u 
strumenti ta’ assistenza korrispondenti 
mill-UE fir-reġjuni differenti, 
b'kunsiderazzjoni tar-riżoluzzjonijiet tal-
Parlament Ewropew u tad-deċiżjonijiet u l-
konklużjonijiet tal-Kunsill. Il-Kummissjoni 
se tinforma lill-Parlament Ewropew u lill-
Kunsill dwar il-linji gwida stabbiliti. Fi 
ħdan il-qafas stabbilit mill-linji gwida 
operattivi, il-BEI għandu jiddefinixxi l-
istrateġiji korrispondenti ta' finanzjament u 
jiżgura li dawn jiġu implimentati.

1. Il-Kummissjoni għandha tiżviluppa, 
flimkien mal-BEI, linji gwida operattivi 
reġjonali għall-finanzjament mill-BEI 
skont din id-deċiżjoni. Fit-tfassil ta’ dawn 
il-linji gwida l-Kummissjoni u l-BEI 
għandhom jikkonsultaw is-Servizzi 
Ewropej għall-Azzjoni Esterna (SEAE) fir-
rigward ta' kwistjonijiet politiċi. Il-linji 
gwida operattivi għandhom l-għan li 
jiżguraw li l-finanzjament mill-BEI isostni 
l-politiki tal-UE, u għandhom iqisu bħala 
punt tat-tluq il-qafas politiku reġjonali usa' 
tal-UE ffissat mill-Kummissjoni u s-SEAE, 
kif jixraq. B'mod partikolari, il-linji gwida 
se jiżguraw li l-finanzjament mill-BEI ikun 
jikkomplementa l-politiki, programmi u 
strumenti ta’ assistenza korrispondenti 
mill-UE fir-reġjuni differenti, 
b'kunsiderazzjoni tar-riżoluzzjonijiet tal-
Parlament Ewropew u tad-deċiżjonijiet u l-
konklużjonijiet tal-Kunsill. Il-Kummissjoni 
għandha tirrapporta lill-Parlament 
Ewropew u lill-Kunsill dwar il-linji gwida 
stabbiliti. Fi ħdan il-qafas stabbilit mil-linji
gwida operattivi, il-BEI għandu 
jiddefinixxi l-istrateġiji korrispondenti ta' 
finanzjament u jiżgura li dawn jiġu 
implimentati.

Or. en

Emenda 9

Proposta għal deċiżjoni
Artikolu 6 – paragrafu 1

Test propost mill-Kummissjoni Emenda

1. Il-BEI għandu japplika diliġenza 
qawwija xierqa fuq l-aspetti relatati mal-
iżvilupp tal-proġetti koperti mill-garanzija 
tal-UE. Ir-regoli u l-proċeduri tal-BEI 
innifsu għandhom jinkludu d-
dispożizzjonijiet neċessarji dwar il-
valutazzjoni tal-impatt ambjentali u soċjali 
tal-proġetti u tal-aspetti konnessi mal-
jeddijiet tal-bniedem, sabiex jiżguraw li 
dawk il-proġetti li jkunu sostenibbli 
ekonomikament, finanzjarjament, 
ambjentalment u soċjalment biss jiġu 
sostnuti skont din id-Deċiżjoni.

1. Il-BEI għandu japplika diliġenza 
qawwija dovuta fuq l-aspetti relatati mal-
iżvilupp tal-proġetti koperti mill-garanzija 
tal-UE. Ir-regoli u l-proċeduri tal-BEI 
innifsu għandhom jinkludu d-
dispożizzjonijiet neċessarji dwar il-
valutazzjoni tal-impatt ambjentali u soċjali 
tal-proġetti u tal-aspetti konnessi mal-
jeddijiet tal-bniedem, sabiex jiżguraw li 
dawk il-proġetti li jkunu sostenibbli 
ekonomikament, finanzjarjament, 
ambjentalment u soċjalment biss jiġu 
sostnuti skont din id-Deċiżjoni. Il-
Kummissjoni għandha tirrapporta kull 
sena lill-Parlament dwar il-
konklużjonijiet tad-diliġenza dovuta.

Or. en

Ġustifikazzjoni

Id-diliġenza dovuta tikkostitwixxi l-qalba tal-valutazzjoni tal-proġetti tal-BEI. Sabiex il-
Parlament Ewropew jiskrutinizza b'mod aktar effikaċi t-trasparenza tal-investimenti tal-BEI, 
il-Kummissjoni għandha tipprovdilu l-informazzjoni sħiħa u ċara dwar l-eżitu tal-proċess ta' 
diliġenza dovuta.

Emenda 10

Proposta għal deċiżjoni
Artikolu 6 – paragrafu 2

Test propost mill-Kummissjoni Emenda

2. Barra mill-valutazzjoni ex-ante tal-
aspetti relatati mal-iżvilupp, il-BEI għandu 
jsaħħaħ is-sorveljanza tiegħu tul l-
implimentazzjoni tal-proġett, inter alia, fir-
rigward tal-impatt tal-proġett fuq l-
iżvilupp.

2. Barra mill-valutazzjoni ex-ante tal-
aspetti relatati mal-iżvilupp, il-BEI għandu 
jsaħħaħ is-sorveljanza tiegħu tul l-
implimentazzjoni u t-tlestija tal-proġett, 
inter alia, fir-rigward tal-impatt tal-proġett 
fuq l-iżvilupp.

Or. en

Emenda 11

Proposta għal deċiżjoni
Artikolu 6 – paragrafu 2 a (ġdid)

Test propost mill-Kummissjoni Emenda

2a. Il-BEI għandu jaġġorna l-politika 
tiegħu dwar iċ-ċentri finanzjarji offshore 
u jmur lil hinn mill-kundizzjonijiet 
uniformi attwali tal-listi tal-
Organizzazzjoni għall-Kooperazzjoni u l-
Iżvilupp Ekonomiku (OECD) u jqis il-
ġurisdizzjonijiet kollha li jistgħu 
jippermettu l-evitar tat-taxxa jew l-
evażjoni fiskali fil-pajjiżi li qed 
jiżviluppaw.

Or. en

Ġustifikazzjoni

Il-lista eżistenti tal-OECD ta' ġurisdizzjonijiet li ma jikkoperawx tistrieħ fuq kriterji dgħajfa, 
bħalma huma l-iffirmar ta' 12-il ftehim dwar l-iskambju ta' informazzjoni fiskali. Dan xejn ma 
huwa adegwat u bosta esperti qegħdin jitolbu li jiġu adottati kriterji aktar ibsin biex jiġu 
identifikati ġurisdizzjonijiet ta' segretezza. Kriterji u metodoloġija alternattivi ġew żviluppati 
min-Netwerk tal-Ġustizzja Fiskali fl-Indiċi tas-Segretezza Finanzjarja tagħhom. Il-Parlament 
Ewropew diġà talab biex jiġu applikati kriterji aktar ibsin minn dawk tal-OECD min-naħa 
tal-BEI meta jintużaw rifuġji fiskali għall-investiment f'pajjiżi li qed jiżviluppaw.

Emenda 12

Proposta għal deċiżjoni
Artikolu 10 a (ġdid)

Test propost mill-Kummissjoni Emenda

Artikolu 10a
Ġurisdizzjonijiet ta' segretezza

Il-BEI għandu jiżgura li l-banek kollha 
appoġġati u intermedjarji finanzjarji 
oħrajn iħaddmu salvagwardji ibsin kontra 

l-użu ta' ġurisdizzjonijiet ta' segretezza.

Or. en

Ġustifikazzjoni

Il-lista eżistenti tal-OECD ta' ġurisdizzjonijiet li ma jikkoperawx tistrieħ fuq kriterji dgħajfa, 
bħalma huma l-iffirmar ta' 12-il ftehim dwar l-iskambju ta' informazzjoni fiskali. Dan xejn ma 
huwa adegwat u bosta esperti qegħdin jitolbu li jiġu adottati kriterji aktar ibsin biex jiġu 
identifikati ġurisdizzjonijiet ta' segretezza. Kriterji u metodoloġija alternattivi ġew żviluppati 
min-Netwerk tal-Ġustizzja Fiskali fl-Indiċi tas-Segretezza Finanzjarja tagħhom. Il-Parlament 
Ewropew diġà talab biex jiġu applikati kriterji aktar ibsin minn dawk tal-OECD min-naħa 
tal-BEI meta jintużaw rifuġji fiskali għall-investiment f'pajjiżi li qed jiżviluppaw.


